
Izvod iz biltena dnevnih događaja za vremenski
period od 29.12.2017-02.01.2018

 

Za protekli vremenski period ( 29.12.2017 – 02.01.2018.godine)
iz oblasti sprečavanja i otkrivanja kriminaliteta , na području
Hercegovačko-neretvanskog kantona , registrovana je 41 prijava (
na području Mostara 27, na području Čitluka 1, na području Konjica
4, na području Jablanice 1, na području Prozora 3   i  na području
Čapljine 5).

Iz oblasti javnog reda i mira  registrovano je 15 prekršaja i to na
području Mostara 10, na području Čitluka 1, na području Jablanice
2, na području Stoca 1 i na području Prozora 1.

Iz oblasti bezbjednosti saobraćaja registrovano je 25
  saobraćajnih nezgoda i to na području Mostara 15, na području
Stoca 1, na području Prozora 1, na području Konjica 5 i na području
Čapljine 3  u kojima je sedam lica zadobilo lakše tjelesne povrede.

Od evidentiranih događaja izdvajamo :

-           29.12.2017.godine u PU Mostar obratio se M.M.(1981) i
prijavio da mu je tokom noći od strane NN lica ukradeno vozilo
„VW Passat“ dok se nalazilo parkirano ispred porodične kuće u
Dračevicama. Upoznat Odjel krim. policije.

-      29.12.2017.godine u PU Mostar obratila se radnica zubne
ordinacije „Jurišić“ koja se nalazi u Ul.A.Starčevića i prijavila da
je izvršena provala u istu kojom prilikom je ukradena određena
količina novca. Upoznat Odjel krim. policije i tužilac a na licu
mjesta je izvršen uviđaj.

-      29.12.2017.godine u 09,40 sati PU Mostar je obaviještena
da je u poštanskom uredu na Smrčenjacima izvršeno
razbojništvo. Odmah su na lice mjesta izašli pripadnici policije
te je utvrđeno da je NN lice uz prijetnju vatrenim oružjem
došao iza pulta i ukrao novac iz ladice. Prilikom izlaska iz
objekta , istog je pokušao zaustaviti građanin koji se tu
zatekao te je tom prilikom NN izvršilac ispustio torbu sa
novcem a iz vatrenog oružja mu je ispao okvir municije. O
svemu su odmah upoznate policijske patrole na terenu.

-           30.12.2017.godine u PU Mostar obratio se M.Č.(1955) ,
vlasnik �rme „Copeks“ locirane na Bišću polje i prijavio
provalu. Na lice mjesta izašli su pripadnici policije te je
utvrđeno da je iz boksa pored zgrade ukradeno više plinskih
boca. Operativnim radom na terenu došlo se do saznanja da je
isto izvršilo maloljetno lice B.B.(2001) iz Mostara koji je boce
prodao na jednom otpadu. Jedan dio boca pronađen na
navedenom otpadu je izuzet i vraćen vlasniku. O svemu je
upoznat Odjel krim. policije.

-           30.12.2017.godine u PU Mostar obratio se T.B.(1992) iz
Gruda i prijavio  da mu je od strane NN lica tokom proteklog
dana ukradeno vozilo marke „VW Golf VII“ vlasništvo Renta-
car-�rme iz Splita dok se nalazilo parkirano u Ul.A.I.Zovke u
Mostaru. Upoznat Odjel krim. policije.

-           31.12.2017.godine u PU Mostar obratio se K.M.(1966) iz
Mostara i prijavio da je od strane NN lica tokom noći ukradeno
vozilo marke „Renault Megan“ dok se nalazilo parkirano u Ul.
Blajburških žrtava. Upoznat Odjel krim. policije.

-           02.01.2018.godine oko 18,00 sati PU Čapljina je
obaviještena da je u mjestu Višići pokušano razbojništvo   u
samoposluzi „Draga“. Odmah su na lice mjesta izašli pripadnici
policije te je utvrđeno da su dva NN lica pokušala da izvrše
razbojništvo nad radnicom u navedenoj samoposluzi ali je ista
uspjela jednog izvršioca da odgurne i izašla je van iz objekta.
Ista je počela da vrišti nakon čega su izvršioci pobjegli sa lica
mjesta.

-           02.01.2018.godine oko 14,00 sati PU Mostar je
obaviještena da u Ul.K.Domagoja , sjeverna strana „staklene
banke“ , leži povrijeđeno NN lice. Na lice mjesta izašli su
pripadnici policije te je utvrđeno da se radi o mlađem muškom
licu te je odmah prebačen na CUM Mostar. Dežurni doktor se
izjasnio da se radi o teškim tjelesnim povredama te da je lice
životno ugroženo. Pripadnici policije su utvrdili identitet lica a
radi se o D.S.(2003) te su u toku daljnje mjere i radnje na
rasvjetljavanju ovog događaja.

